
REPUSLIKA & SHAIPERISE

MINISTRIA E FINANCAVE




KABINETI

Tiranë, më  22 Janar 2015 
KONFERENCE SHTYPI
MINISTRIA E FINANCAVE: PARTNERITETI ME PRIVATËT ËSHTË ZGJIDHJA PËR INVESTIME TË RËNDËSISHME DHE SHËRBIME ME CILËSI DHE EFEKTIVITET TË LARTË
Ministria e Financave e thërret këtë konferencë për shtyp për të sqaruar edhe njëherë disa keqinterpretime në media dhe dëshiron të shpjegojë edhe një herë fare qartë, e zezë mbi të bardhë, nismën e shpallur nga Ministria e Financave për të realizuar Partneritetin Publik Privat (PPP), që synon të modernizojë sistemin teknologjik dixhital i cili monitoron transaksionet që kryhen në territorin Shqiptar, thënë ndryshe transaksionet e shitjes me shumicë dhe pakicë.

Shqiptarët e kuptojnë shumë mirë se Qeveria nuk dëshiron të marrë borxhe dhe nuk dëshiron të rrisë taksat. Partneriteti me privatët është shpeshherë zgjidhja për të kryer investime të rëndësishme dhe për të siguruar shërbime me cilësi dhe efektivitet të lartë.

Nuk është një shpikje shqiptare, por është një program i mirënjohur në shumë vende. Programi ka në bazë shorteun e kuponit tatimor, por që ne e kemi evoluar edhe më tej për të mbyllur, nëpërmjet teknologjisë dixhitale, disa probleme të hasura në 20 vitet e fundit në gjithë sistemin tatimor shqiptar.


Ministria e Financave ka punuar për muaj të tërë për të dalë me termat e këtij partneriteti dhe në përfundim të kësaj pune mund të themi se:

• Ky është një instrument shumë efikas në luftën kundër evazionit fiskal dhe informalitetit.


• Nuk bëhet fjalë për asnjë lëshim i të drejtave të shtetit tek privati . E theksoj, nuk japim asnjë lëshim të të drejtave ekskluzive të shtetit tek privati, siç është mbledhja e TVSh, por është një investim i madh në interes të shtetit dhe të publikut.


• Sulmet që u bëhen këtyre partneriteteve mendojmë se janë skandaloze, janë antisistem, janë vetëm të bazuara politikisht dhe absolutisht të paargumentuara profesionalisht.


• Kemi ndryshuar dhe përmirësuar në favor të shtetit termat e propozuara nga partneri privat.


•  Dhe mbi të gjitha e theksoj sërish nuk është koncesion, por është një Partneritet Publik-Privat që ka në bazë të tij interesat e publikut dhe të shtetit .

Faleminderit!

Pyetjet dhe përgjigjet e konferencës
BIRN: A është e vërtetë që fitimet që do vijnë nëpërmjet këtij Partneriteti Publik Privat 10 % do t’i shkojë shtetit dhe 90% privatit? E konsideroni këtë që është në favor të shtetit?

Përgjigje: Më lejoni të shpjegoj thjesht për ju dhe publikun, për disa nga parashikimet që ka bërë Ministria e Financave për këtë Partneritet Publik Privat. Kjo platformë do të rrisë të ardhurat e shtetit në 10 vitet e ardhshme nga partneriteti ose bashkëpunimi me privatin me 180 milionë dollarë. Pra kemi bërë një parashikim se sa mund t’i rrisnim ne të ardhurat me kapacitetet aktuale që kemi. Janë 440 milionë dollarë që mund t’i rrisim këto të ardhura për 10 vite, ndërkohë që me partnerin privat mendohet që mund të arrijmë të mbledhim rreth 620 milionë dollarë. Kështu që, mendoj se ju i bëni thjesht llogaritjet, ky partneritet do t’i  sjellë më shumë përfitime buxhetit të shtetit, dhe s’ka fare humbje, është zero humbje.

BIRN: 180 milionë dollarë pritet të jenë të ardhurat shtesë nga ky projekt? Sa do t’i shkojnë partnerit privat dhe sa do t’i shkojnë taksapaguesve.

Përgjigje: Kjo varet sesa do të jetë rritja vjetore. Ajo që unë po ju them është se, për herë të parë kemi përcaktuar një formulë, e cila ka vlerësuar mundësinë me të cilin mund të rritet kapaciteti i  administratës, pa bashkëpunimin me partnerin privat. Ne llogarisim që administrata mund të rrisë këtë tregues deri në 440 mln dollarë.Ndërkohë që, nëse do bashkëpunonte me partnerin privat, pra nëse do të krijohet kjo platformë teknologjike, mund të arrijmë në 640 milionë dollarë. Ndarja e kësaj rritjeje do të varet nga formula e shprehur në termat e referencës, pra nëse në vitin e parë rritja do të jetë 0-4% mbi 11%, atëherë partneri do të marrë maksimalisht 90% të shtesës. Nëse rritja do të jetë nga 4-6% do të marrë maksimalisht 65% dhe po arriti  nga 7-10% partneri privat të marrë 45% të shtesës.

Pra unë nuk mund të të them sot se sa do të jetë kjo pjesë, sepse varet se kur partneri do të arrijë këtë rritje.

Tema tv:Sistemi teknologjik digjital që ju pretendoni të ngrini me këtë PPP, çfarë risish sjell dhe si e garanton ky sistem faktin që do të rriten të ardhurat në gati 180 milionë dollarë?

Përgjigje: Të gjitha transaksionet që kryhen biznes me biznes, raportohen në sistemin E-Tax vetëm një herë në muaj, (që është data 10 e muajit pasardhës) nëpërmjet librave të blerjes dhe të shitjes.

Ndërsa kuponat tatimorë që transmetojnë kasat fiskale deklarohen në sistemin NEXUS në fund të ditës, nëpërmjet një mbylljeje manual, që bëhet nga biznesi. Pra deklarimi jo në kohë reale dhe në kohë të ndryshme, një herë në fund të ditës, një herë duke deklaruar zero transaksione, si dhe transmetimi i gjithë transaksioneve të biznesit të madh vetëm një herë në muaj, krijon jashtëzakonisht shumë probleme në monitorimin e këtyre transaksioneve, por edhe në kryqëzimin e të dhënave. Sistemi i ri që po kërkojmë do të ofrojë këtë: faturë elektronike në kohë reale. Fatura elektronike është dhe një kërkesë që ka ardhur nga biznesi, sepse ul barrën administrative të biznesit, do të ofrojë kupon tatimor në kohë reale, kryqëzim të të dhënave, gjurmim të mallrave që nga dogana e deri tek konsumatori fundor, (pasi do të ketë edhe komunikim  me ASYCUD dhe E-tax) dhe do të përmirësojë shumë efektivitetin e administratës tatimore në luftën kundër evazionit, duke përmirësuar analizën e riskut ulur shumë diskrecionin e inspektorëve tatimorë. Ajo për të cilën shumë biznese sot  ankohen dhe ngrenë problem, edhe në media, që autoritetet tatimore dhe doganore shpesh herë ushtrojnë diskrecionin e tyre në interpretimin e ligjit.

ORA NEËS: Do të ketë kosto shtesë për biznesin, pasi ky është një shqetësim që kanë ngritur komuniteti i biznesit? Sistemi do të parashikojë që kasat të vazhdojnë të funksionojnë? Në media ka dalë një shkresë e disa muajve më pare, ku Ministria e Financave, në momentin që është bërë propozimi i pakërkuar nga kompania, nuk ka qenë dakord për këtë model. Keni  ndonjë koment lidhur me këtë?

Përgjigje: Për sa i përket kostove shtesë të biznesit deklaroj se nuk do të ketë asnjë kosto shtesë për biznesin. Biznesi do të vazhdojë të operojë pa kosto shtesë, kasat do të vazhdojnë të transmetojnë, po ato kasa të dhëna në sistemin tatimor. Sigurisht që do të ndryshojë protokolli i komunikimit, është një çështje IT dhe unë nuk mund të shpjegoj më shumë detaje. Por e theksoj se nuk do të ketë asnjë kosto shtesë për biznesin.

Sa i përket asaj që ju e quani një raport i ekspertëve të Ministrisë së Financave apo tatimeve që kanë kundërshtuar PPP, (edhe në takimin e fundit që bëra me ju), unë theksova se Ministria e Financave ka marrë një ofertë të pakërkuar, e cila, në fazat e veta paraprake, është diskutuar dhe është trajtuar nga grupe ekspertësh për t’u trajtuar më tej në studimin e fizibilitetit. Pra, ekspertët kanë dhënë komente mbi termat e references, që ka pasur propozimi i pakërkuar. Ministria e Financave, bazuar edhe në  këto rekomandime të ekspertëve, ka bërë studimin e fizibilitetit dhe ka dalë me termat e references, që ndryshojnë shumë nga kërkesat, të cilat ka pasur propozimi i pakërkuar.

NEËS 24-Për shkresën e dërguar nga Ministri a e cënon kjo privatësinë e bizneseve? 

Ministri Cani nuk ka dërguar asnjë shkresë. Sipas ligjit për Partneritit Publik Privat .
Në momentin që vjen një kërkesë apo një propozim I pakërkuar nga një kompani private ngrihen dy grupe njëri pas tjetrit, që bëjnë trajtimin paraprak të kërkesës, të cilët japin edhe argumentimet për Autoritetin Kontraktor. Pra grupi i ekspertëve i ngritur pranë ministrit të Financave i ka dhënë rekomandime autoritetit kontraktor që përfaqësohet nga minitri i Financave që trajtimi I këtij propozimi duhet bërë duke pasur parasysh 1,2,3,4, 5 rekomandime. Ato rekomandime janë marrë nga grupi I punës të studimit të fizibilitetit dhe janë shprehur në termat e referencës . Pra nuk ka asnjë shkresë që ministri Cani ua çon bizneseve, këto janë keqinterpretime politike.

NEWS 24: A e pranon qeveria se ka dështuar në mbledhjen e taksave dhe kërkon që t’ia japë partnerit privat. Lidhur me sistemin e të ardhurave, është punuar për tre vjet dhe janë harxhuar 12 milionë euro, çfarë do të ndodhë me këtë sistem?

Përgjigja: Jemi një qeveri që kërkon të përmirësojë punën, thjesht është synim për të bërë punën më mirë dhe të ofruar më cilësi.  

Për sa i përket sistemit E-Tax, ai sistem është në funksionim, modulet e tij vazhdojnë të përmirësohen, vazhdon të funksionojnë dhe sistemi i deklarimit, i vetëdeklarimit të biznesit, ndërkohë që po flasim për sistemin NEXUS, për zëvendësimin e sistemit NEXUS, i cili të mund të presë deklarimet nga kasat fiskale (dhe për këtë do të ketë module shtesë), me qëllim që të kenë mundësi bizneset të deklarojnë edhe faturat elektronike, ose transaksionet biznes me biznes. Nuk ka asnjë zëvendësim të sistemit aktual, madje sistemi E-Tax do të komunikojë më mirë me sistemin e ri që do të ngrihet me platformën e re teknologjike. 

Faleminderit!

__________________________________________________________________________________

Personi i kontaktit: Bardhi Sejdarasi, Email: bardhyl.sejdarasi@financa.gov.al, Cel: + 355 69 70 71 121
Bulevardi “Dëshmorët e Kombit”;  Tel: + 355 4 226 9648; Fax: +355 4 222 8405


